
Annwyl Carl,

Memorandwm Cydsyniad Deddfwriaethol: y Bil Arweiniad a Hawliadau
Ariannol

Fel y gwyddoch, cafodd y Memorandwm Cydsyniad Deddfwriaethol ar Fil
Arweiniad a Hawliadau Ariannol Llywodraeth y DU ei gyfeirio gan y Pwyllgor
Busnes at y Pwyllgor Pobl Ifanc ac Addysg a'r Pwyllgor Cydraddoldeb, Llywodraeth
Leol a Chymunedau yn gynharach y mis hwn er mwyn iddynt ei drafod.

Cynhaliodd y Pwyllgor drafodaeth gychwynnol ar y Memorandwm Cydsyniad
Deddfwriaethol ar 20 Gorffennaf gan ganolbwyntio ar y meysydd hynny sy’n
berthnasol i'w gylch gorchwyl - darparu addysg ariannol i blant a phobl ifanc.

Er mwyn cael gwybodaeth ar gyfer ei adroddiad, byddai'r Pwyllgor yn ddiolchgar
pe gallech roi gwybodaeth fanylach am:

e yrhesymau pam y mae Llywodraeth Cymru o'r farn ei bod yn briodol i’r
Corff Canllawiau Ariannol Sengl, yn hytrach na chorff / sefydliad Cymreig
priodol, i fod yn gyfrifol am greu strategaeth i wella darpariaeth addysg
ariannol i blant a phobl ifanc yng Nghymru;

e suty mae Llywodraeth Cymru yn rhagweld y bydd yn gweithio'n ymarferol
gyda'r Corff Arweiniad Ariannol Sengl mewn perthynas a darparu addysg
ariannol i blant a phobl ifanc Cymru.

Byddai'r Pwyllgor yn ddiolchgar pe gallech ddarparu’r wybodaeth uchod erbyn 25
Awst 2017.

Rwyf hefyd yn ysgrifennu at Ysgrifennydd y Cabinet dros Addysg gan fod y mater
hwn yn berthnasol i'w phortffolio. Amgaeaf gopi o'r llythyrau hyn er gwybodaeth.

Rwyf wedi anfon copi o’r ddau lythyr at Gadeirydd y Pwyllgor Cydraddoldeb,
Llywodraeth Leol a Chymunedau i helpu’r Pwyllgor hwnnw wrth iddynt drafod y
Memorandwm Cydsyniad Deddfwriaethol.

